
				এই পাতাটির মুদ্রণ সংশোধন করা প্রয়োজন। 
Subro অনুবার্ত্তন
-এই । রোজ দুটি করে টাকা হোলে তবে সংসার বেশ চলে। এক পয়সা আয় নেই, তার দু টাকা-কি করা যায় বলুন। খেতে পায়নি বাড়ীতে আজ দুদিন। আপনার কাছে খুলে বলতে লজ্জা নেই
ক্ষেত্রবাবুর মনে যথেষ্ট দুঃখ ও সহানুভূতির উদ্রেক হইল। নিজেকে তিনি ঐ অবস্থায় ফেলিয়া দেখিলেন কল্পনায়। কিন্তু তিনি কি করিবেন। তাহার হাতে বাড়তি পয়সা এমন নাই, যাহা দিয়া তিনি এই দুঃস্থ বৃদ্ধ গ্রন্থকারকে সাহায্য করিতে পারেন। পরামর্শই বা তিনি কি দিবেন ? একমাত্র পরামর্শ হইতেছে পয়সাকড়ির পরামর্শ। কিন্তু কে এই বৃদ্ধিকে অর্থসাহায্য করিবে, সে কথাই বা তিনি কি করিয়া জানিবেন ? বাধ্য হইয়া দুঃখের সঙ্গে ক্ষেত্রবাবু সে কথা জানাইলেন। তাহার এক্ষেত্রে করিবার কিছু নাই। কোনো পথই তিনি খুজিয়া বাহির করিতে পারিতেছেন না।
মুস্কিল হইল যে, এই সময় রাখাল মিত্তিরের ছেলেটি ভাঙা পেয়ালায় চা আনিয়া ক্ষেত্রবাবুর হাতে দিলj রাখালবাবুর স্ত্রী শুনিয়াছেন, তাহার স্বামীর একজন বিশিষ্ট প্রতিপত্তিশালী বন্ধু আসিবেন । চিঠি লইয়া ছেলে তঁার কাছে গিয়াছে। তিনি আসিলেই দুঃখের একটা কিনারা হইবেই। এখন সেই ভদ্রলোকটি আসিয়াছেন শুনিয়া গৃহিণী তাড়াতাড়ি যথাসাধ্য অতিথি-সৎকার করিয়াছেন। গরীবের ঘরে এই ভাঙা পেয়ালায় একটু চায়ের পিছনে যে কত ভরসা, নির্ভরতা, আবেদন নিহিত-ক্ষেত্রবাবু তাহা বুঝিলেন বলিয়াই চায়ের চুমুক যেন গলায় বাধিতেছিল। এখানে না। আসিলেই হইত। পকেটে আছে মাত্র আট আনা পয়সা । তাই কি দিয়া যাইবেন ? সেই বা কেমন দেখাইবে ।
রাখালবাবু স্বয়ং এ দ্বিধা ঘুচাইয়া দিলেন। --তা হোলে উঠলেন ? আচ্ছা, কিছু কি আপনার পকেটে আছে ? যা BBD S BDDB DDSL DDDD LDBB LDBBDJJYu gtDBS BDDJSTDD বিপদে পড়ে গেয়েছি।--
ক্ষেত্রবাবু ছেলেটির হাতে একটা আট-আনি দিয়া বাহির হইয়া আসিলেন ।

